
"Al-Quran Mendidik Sepanjang Hayat" 

 (17 Januari 2020/ 21 Jamadilawal 1441H) 

ُۥ عَوجََاۜ  ٰ عَبحدَهَ ٱلحكَتَبَٰ وَلمَح يََحعَل لَّه نزَلَ عََلَ
َ
َيٓ أ َ ٱلَّه دُ لَِلّه َمح سٗا شَدَيدٗا    . ٱلۡح

ح
ُنذَرَ بأَ قَيِمَٗا لَِّ

 َ نحهُ وَيُبشََِّ ُ رًا حَسَنٗامَِن لَّه جح
َ
نه لهَُمح أ

َ
لحََتَٰ أ ٰ مَلوُنَ ٱلصه َينَ يَعح مَنيََن ٱلَّه حمُؤح    . ٱل

دًأ عَبْدُهُ وَرَسُولهُُ. َّ أللَّهُ وَحْدَهُ لآَ شَرِيكَ لهَُ، وَأَشْهَدُ أنََّ مُحَمَّ  أشَْهَدُ أنَ لآ  أ لِهََ أ لِآ
دٍ وَعَ  دِناَ مُحَمَّ  لَى أ لهِِ وَأصَْحَابهِِ أجَْمَعِينَ.ألَلَّهُمَّ صَلِّ وَسَلِّمْ عَلَى سَيِّ

ا بَعْدُ، فَيَا عِبَادَ أللَّهِ،   تَّقُوأ أللَّهَ، أوُْصِيكُمْ وَأ يَِّايَ بتَِقْوَى أللَّهِ، فَقَدْ فَازَ ألمُْتَّقُونَ.أِ أمََّ

 

Sidang Jumaat Tetamu Rumah Allah, 

Marilah kita bertaqwa kepada Tuhan yang Maha Mencipta, Maha 

Memelihara, Maha Mendidik, lagi Maha Berkuasa. Patuhilah segala 

ajaran dan panduan agar kekal bahagia. Jauhilah semua larangan dan 

noda agar tiada cela dan nista. Semoga dengannya kita termasuk 

golongan yang sentiasa bersyukur atas kurnia nikmat yang tidak 

terhingga. Marilah kita duduk sejenak memasang telinga menghayati 

khutbah hari ini yang bertajuk: “Al-Quran Mendidik Sepanjang 

Hayat”.      

Sidang Jumaat Yang Dirahmati Allah, 

Pendidikan ialah satu usaha untuk membangunkan potensi diri secara 

menyeluruh. Pendidikan yang sempurna akan melahirkan insan yang 

seimbang dan harmonis dari segi intelek, rohani, emosi dan jasmani. 

Demikianlah maksud daripada Falsafah Pendidikan Negara. Pendidikan 

adalah unsur terpenting yang membentuk watak dan jati diri kita sebagai 

manusia. Sedar atau tidak, kita hari ini adalah hasil pendidikan yang kita 

terima sejak lahir.  

Kepercayaan dan kepatuhan kepada Allah adalah maksud utama 

pendidikan bagi kita umat Islam. Dalam hal ini, tanggungjawab terpenting 

bagi membentuk acuan pendidikan pastilah kedua ibubapa. 

Sebagaimana sabda Nabi SAW yang bermaksud, “Setiap bayi itu 

dilahirkan atas fitrah, maka kedua ibubapanyalah yang menentukan 

gaya hidup anaknya, sama ada mengikut acuan Yahudi, Nasrani atau 

Majusi.” 

Pujangga melayu pernah bermadah: “Bijak bestari tiada menyalah, 

Bila dipegang tidakkan sesat, Syarak berisi Quran dan Sunnah, 

Dialah tiang dunia akhirat.” Al-Quran mendidik kita supaya 

menghubungkan kehidupan dunia dengan kehidupan akhirat. Tanpa 

pendidikan al-Quran, kita tidak mengenali fungsi dan matlamat sebagai 

hamba dan khalifah Allah yang beramanah dan bertanggungjawab. 

Saudaraku Yang Dimuliakan Allah, 

Tidak dinafikan, tradisi pengajian al-Quran telah jauh berkembang dan 

maju di negara kita pada masa kini. Dalam era transformasi hari ini, ramai 

yang sedar pentingnya pendidikan agama bagi memajukan diri 

menghadapi cabaran globalisasi. 

Namun megapa masih terdapat ibu bapa beranggapan bahawa ilmu 

agama itu tidak penting dalam mendidik anak? Sedangkan punca utama 

masalah sosial adalah disebabkan cetek ilmu terutama ilmu agama. Hal 

ini tidak lain kerana kurangnya kesedaran agama dalam kalangan ibu 

bapa sendiri. Anak-anak yang tidak terdidik dengan didikan agama mudah 

terpengaruh dengan anasir negatif dan jenayah. Statistik PDRM 

menunjukkan 1,440 kes jenayah direkodkan di seluruh negara melibatkan 

pelajar sekolah berkaitan pelbagai kesalahan pada tahun 2017 dan angka 

ini meningkat setiap tahun. 

Sempena pelancaran Operasi Sifar Keciciran Sekolah pada tahun lepas, 

Tuanku Raja Muda Perlis telah menyentuh isu pendidikan ibu bapa yang 

bermasalah. Antaranya ialah sikap ibu bapa yang tergopoh-gopoh, tidak 

sabar, tidak berhati-hati dalam bertindak serta menggunakan perkataan 

kasar dan kesat. Tindakan seperti ini hanya menambahkan kesan negatif 

dalam pendidikan anak-anak serta meningkatkkan krisis keluarga.  

Sidang Jumaat Yang Dikasihi Allah, 

Al-Quran datang dengan jawapan yang terbaik bagi menangani isu 

pendidikan. Ini bertepatan dengan firman Allah SWT dalam Surah Al-Isra’ 

ayat 9: 

يْطَانِ ألرَّجِيمِ    أَعُوذُ باِللَّهِ مِنَ ألشَّ
نه 

َ
لحََتَٰ أ ٰ مَلوُنَ ٱلصه َينَ يَعح مَنيََن ٱلَّه حمُؤح ُ ٱل قحومَُ وَيُبشََِّ

َ
دَي للَهتَِ هََِ أ  إنَه هَذَٰا ٱلحقُرحءَانَ يَهح

 َ رٗا كَبيَٗرا ل جح
َ
 هُمح أ

Maksudnya: “Sesungguhnya al-Quran ini memberi petunjuk ke jalan yang 

amat betul (agama Islam) dan memberikan berita yang menggembirakan 

orang yang beriman yang mengerjakan amal-amal soleh, bahawa mereka 

beroleh pahala yang besar”.  

Peranan didikan ibu bapa dipahat dalam kisah Luqman al-Hakim dalam 

al-Quran yang jelas memberi tunjuk ajar tentang bagaimana mendidik 

anak. Pendidikan ini secara langsung atau tidak langsung adalah 

pendidikan yang pertama kali diterima oleh seorang anak sebelum 

mendapat pengaruh dari luar. Firman Allah SWT dalam surah Luqman 

ayat 13: 

يْطَانِ ألرَّجِيمِ   أَعُوذُ باِللَّهِ مِنَ ألشَّ
مَنُٰ لَ  وَإِذح  َ  ۥوهَُوَ يعَظَُهُ  ۦبحنهََ قاَلَ لقُح كَح ب هَ ٱيَبُٰنََه لََ تشُّح حكَ ٱإنَه  لِلّه  لظَُلحمٌ عَظَيمٞ  لشَِّ



5 
 

Maksudnya: “Dan (ingatlah) ketika Luqman berkata kepada anaknya, 

semasa dia memberi nasihat kepadanya: Wahai anak kesayanganku, 

janganlah engkau mempersekutukan Allah (dengan sesuatu yang lain), 

sesungguhnya perbuatan syirik itu adalah satu kezaliman yang besar.” 

Ayat tersebut mewajibkan ibu bapa memberi pendidikan aqidah kepada 

anak-anaknya mulai saat kelahiran hingga akil baligh. Pendidikan akidah 

dan akhlak harus diutamakan sebagai landasan dalam membentuk 

peribadi anak yang soleh.  

Mendidik dengan pendekatan kasih sayang mestilah diutamakan, sesuai 

dengan maksud seruan Luqman kepada anak-anaknya, iaitu “Ya 

Bunayya” (Wahai anak-anakku). Seruan ini sarat dengan elemen-elemen 

kasih sayang dan sentuhan mesra, tetapi tidak keluar dari nilai disiplin dan 

ketegasan. 

Sidang Jumaat Yang Dikasihi Allah, 

Mengakhiri khutbah, mimbar ingin menegaskan bahwasanya Pendidikan 

al-Quran merupakan pendidikan sepanjang hayat. Janganlah kita sebagai 

ahli keluarga dan masyarakat berhenti belajar al-Quran pada tahap 

membaca dan menghafaz sahaja. Marilah kita dalami isi kandungannya, 

memahami, mengkaji dan beramal dengannya sebaik mungkin sepanjang 

hidup. Jadikan al-Quran sebagai manual kehidupan, peta perjalanan, 

panduan bertindak dan penawar jiwa. 

Dari Abu Abdurrahman as-Sulami, ia berkata: “Para Qurra’ di kalangan 

sahabat rasul SAW seperti Utsman bin Affan, Abdullah bin Mas’ud dan 

lain-lain bercerita kepada kami bahawa mereka belajar dari Rasulullah 

SAW 10 ayat. Mereka tidak menambahnya sampai memahami makna 

kandungannya dan mengamalkannya. Mereka berkata; “Kami 

mempelajari al-Quran, memahaminya, sekaligus mempraktikkannya”. 

Semua itu kerana Allah Ta’ala berfirman dalam surah Sad ayat 29: 

يْطَانِ ألرَّجِيمِ   أَعُوذُ باِللَّهِ مِنَ ألشَّ
لحبَبَٰ  

َ وْلوُاْ ٱلۡح
ُ
رَ أ بهرُوٓاْ ءَايَتٰهَۦَ وَلَّتََذَكه دَه نزَلحنَهُٰ إلََّحكَ مُبَرَٰكٞ لَِّ

َ
 كتََبٌٰ أ

Maksudnya: “(Al-Quran) ini sebuah kitab yang Kami turunkan kepadamu 

(dan umatmu wahai Muhammad), kitab yang banyak faedah-faedah dan 

manfaatnya, untuk mereka memahami dengan teliti kandungan ayat-

ayatnya, dan untuk orang yang berakal sempurna beringat mengambil 

iktibar”. 

كْرِ بَارَكَ أللَّهُ لىِْ وَلكَُمْ فِى ألقُرْءَأنِ ألعَْظِيْمِ، وَنفََعَنِى وَأ يَِّاكمُْ بمَِا فِيْهِ مِنَ أْلآ يَاتِ وَألذِّ 
مِيْعُ ألعَْليِمُ. أقَوُْلُ قَوْلىِ هَذَأ وَأسَْتَغْ  َّهُ هُوَ ألسَّ فِرُ ألحَْكِيْمِ، وَتَقَبَّلَ مِنِّى وَمِنْكُم تلَِاوَتَهُ، أ نِ

أللَّهَ ألعَْظِيْمَ لىِ وَلكَُمْ، وَلسَِائرِِ ألمُْسْلمِِيْنَ وَألمُْسْلمَِاتِ، وَألمُْؤْمِنِيْن وَألْمُؤْمِنَاتِ، 
 تَغْفِرُوْهُ أ نَِّهُ هُوَ ألغَْفُوْرُ ألرَّحِيْمُ.فَاسْ 

 خطبة كدوا

(Bulan Januari 2020)  

وَنسَْتَهْدِيْهِ وَنسَْتَغْفِرُهُ، وَنعَُوْذُ باِللَّهِ مِنْ شُرُوْرِ أنَفُْسِنَا وَمِنْ ألَحَْمْدُ للَِّهِ نحَْمَدُهُ وَنسَْتَعِيْنُهُ 
ئَاتِ أعَْمَالنَِا، مَنْ يَهْدِهِ أللَّهُ فَلاَ مُضِلَّ لَهُ، وَمَنْ يُضْلِلْ فَلاَ هَادِىَ لهَُ.  سَيِّ

َّ أللَّهُ وَحْدَهُ لآَ شَرِيْكَ لَ  َّ أ لِهََ أ لِآ دًأ عَبْدُهُ وَرَسُوْلهُُ. أشَْهَدُ أنَ لآ  هُ، وَأَشْهَدُ أنََّ مُحَمَّ

دٍ وَعَلَى أ لهِِ  وَصَحْبهِِ وَألتَّابعِِيْنَ باِ ِحْسَانٍ أ لِىَ  ألَلَّهُمَّ صَلِّ وَسَلِّمْ وَبَاركِْ عَلَى سَيِّدِناَ مُحَمَّ
يْنِ.  يَوْمِ ألدِّ

خْوَةُ ألْمُؤْمِنُوْنَ! أتَِّقُوأ أللَّهَ، أوُْصِيْكُمْ وَأ يَِّايَ بتَِقْوَى أللَّهِ فَقَدْ  ا بَعْدُ، فَيَا أيَُّهَا ألْآ ِ  فَازَ أمََّ
 ألمُْتَّقُوْنَ.

Sidang Jumaat Yang Dirahmati Allah, 

Saya berpesan kepada tuan-tuan dan diri saya sendiri supaya bertakwa 

kepada Allah SWT dengan mematuhi segala perintah-Nya dan menjauhi 

segala larangan-Nya. Sesungguhnya berbahagialah orang yang 

bertakwa kepada Allah. Di samping itu, sebagai tanda mensyukuri segala 

nikmat Allah yang dikurniakan kepada kita, marilah kita mencontohi 

akhlak nabi SAW dan para sahabat sehingga mereka digelar jutawan 

akhirat. Caranya ialah dengan memperbanyakkan sumbangan harta yang 

kita sayangi ke jalan Allah iaitu dengan melakukan amalan waqaf. 

Waqaf dari segi syarak ialah apa-apa harta yang ditahan hak pewaqaf ke 

atas harta tersebut daripada sebarang urusan jual beli, pewarisan, hibah 

dan wasiat di samping mengekalkan sumber fizikalnya, untuk kebajikan 

dengan niat untuk mendekatkan diri pewaqaf kepada Allah.  

Di negara kita, amalan berwaqaf telah lama diamalkan oleh generasi yang 

terdahulu. Mereka telah berjaya mewaqafkan harta melalui pembinaan 

masjid-masjid, sekolah-sekolah, pondok-pondok pengajian dan rumah-

rumah anak yatim. Berwaqaf adalah amalan mulia yang dapat melahirkan 

perasaan kasih sayang, menyemarakkan semangat saling bantu-

membantu antara satu sama lain. Sepertimana firman Allah SWT dalam 

surah Ali Imran ayat 92: 

يْطَانِ ألرَّجِيمِ   أَعُوذُ باِللهِ مِنَ ألشَّ

حبَه ٱلنَ تَنَالوُاْ  ءٖ فإَنَه  ل ا تُُبَُّونََۚ وَمَا تنُفقَُواْ مَن شََح ٰ تنُفقَُواْ مَمه َ ٱحَتِه  عَليَمٞ  ۦبهََ  لِلّه
Maksudnya: “Kamu tidak sekali-kali akan dapat mencapai (hakikat) 

kebajikan dan kebaktian (yang sempurna) sebelum kamu dermakan 

sebahagian dari apa yang kamu sayangi. Dan sesuatu apa jua yang kamu 

dermakan, maka sesungguhnya Allah mengetahuinya”. 

Sidang Jumaat Yang Dirahmati Allah, 

Di negeri kita khususnya, Majlis Agama Islam Negeri Pulau Pinang 

(MAINPP) telah menyediakan satu alternatif kepada pelaksanaan ibadah 

waqaf yang berkonsepkan wakalah melalui dana waqaf Pulau Pinang. 

Sama ada melalui potongan gaji bulanan atau pembayaran secara atas 

talian. Wakalah bermaksud para penyumbang mewakilkan kepada Majlis 

Agama Islam untuk mewakafkan mana-mana harta kekal dengan niat 

kerana Allah Taala. Ini merupakan satu usaha untuk menggembeling 

kerjasama ummah untuk bersama-sama melaksanakan ibadah waqaf 

walau pada tahap manapun kemampuan ekonomi seseorang.  

Di samping itu, mesyuarat Majlis Agama Islam Pulau Pinang Bil 3/2018 

bertarikh 22 November 2018 telah memutuskan bahawa 10% daripada 

hasil kutipan Tabung Jumaat mingguan dari setiap masjid, hendaklah 

disalurkan secara bulanan kepada Tabung Wakaf Sumbangan Masjid 

yang telah ditubuhkan. Maka adalah menjadi tanggungjawab seluruh 

jawatankuasa kariah untuk melaksanakan amanah ini dengan sempurna.  

Mengengkari arahan ini akan menyebabkan mereka boleh dikenakan 

tindakan undang-undang mengikut Seksyen 9, Enakmen Kesalahan 

Jenayah Syariah (NEGERI PULAU PINANG) 1996. Seksyen ini 

memperuntukkan bahawa: “Mana-mana orang yang bertindak dengan 

cara yang menghina pihak berkuasa agama atau mengingkari, melanggar 

atau mempertikaikan perintah atau arahan Yang Di-Pertuan Agong 

sebagai Ketua Agama Islam, Majlis atau Mufti, yang dinyatakan atau 

diberikan melalui fatwa, adalah melakukan suatu kesalahan. Jika 

disabitkan kesalahan, boleh didenda tidak melebihi tiga ribu ringgit atau 

dipenjarakan selama tempoh tidak melebihi dua tahun atau kedua-

duanya.” 

Justeru marilah kita infaqkan sedikit rezeki yang ada. Secara tidak 

langsung jemaah yang menghulurkan derma setiap kali solat Jumaat, 

akan berkongsi saham waqaf yang berkekalan manfaatnya hingga ke hari 

akhirat. Diriwayatkan dari Abu Hurairah, Rasulullah صلى الله عليه وسلم bersabda: 

 أ ذَِأ مَاتَ أبْنُ أ دَمَ أنقَْطَعَ عَنْهُ عَمَلهُُ أ لَِّآ مِنْ ثَلَاثٍ:

 ﴾رَوَأهُ مُسْلِم  ﴿عِلْمٍ يُنْتَفَعُ بهِِ، أوَْ وَلدٍَ صَالحٍِ يَدْعُو لَهُ.  وْ صَدَقَةٍ جَاريَِةٍ، أَ 
 

Yang bermaksud: “Apabila seorang hamba meninggal dunia, maka 

terputuslah darinya amalnya kecuali dari Tiga perkara iaitu sedekah 

jariah, ilmu yang diambil manfaatnya, anak soleh yang mendoakannya”. 

(Hadis Riwayat Muslim) 

Sidang Jumaat Yang Dirahmati Allah, 

Pada saat yang penuh barakah ini marilah kita berselawat ke atas nabi 

Muhammad SAW yang membawa petunjuk dan rahmat kepada kita 

sekalian sepertimana perintah Allah dalam surah Al-Ahzab, ayat 56: 

يْطَانِ ألرَّجِيْمِ أَعُوْذُ باِللَّ     هِ مِنَ ألشَّ
َ  إنَه  َٰٓئكََتَهُ  ٱلِلّه َۚ يصَُلُّونَ عََلَ  ۥوَمَلَ َ ا ٱلنهبَِ

َ
ه
ُّ
ي
َ
أ
َٰٓ  
َ
َينَ  ي ليَمًا  ٱلَّه   ءَامَنُواْ صَلُّواْ عَليَحهَ وسََلمَُِواْ تسَح

  

“Sesungguhnya Allah dan malaikat-Nya berselawat kepada Nabi 

Muhammad صلى الله عليه وسلم wahai orang yang beriman, berselawatlah kamu 

kepadanya serta ucapkanlah salam sejahtera dengan penghormatan 

yang sepenuhnya”. 

دِناَ  دٍ وَعَلَى أ لِ سَيِّ دِناَ مُحَمَّ دٍ. كَمَاألَلهُّمَّ صَلِّ وَسَلِّمْ وَبَاركِْ عَلَى سَيِّ صَلَّيْتَ  مُحَمَّ
د  وَسَلَّمْتَ وَبَارَكْتَ عَلَى سَيِّدِناَ أ بِْرَأهِيْمَ وَعَلَى أ لِ سَيِّدِناَ أ بِْرَأهِيْمَ فِي ألعَْالمَِيْنَ أ نَِّكَ حَمِيْ 

 مَجِيْد .

 آحَْيَاءِ مِنْهُمْ وَألْآمَْوَأتِ.ألْ  ألَلهُّمَّ أغْفِرْ للِْمُسْلمِِيْنَ وَألمُْسْلمَِاتِ وَألْمُؤْمِنِيْنَ وَألمُْؤْمِنَاتِ 
 يَا برَِحْمَتكَِ  أجْتِنَابَهُ، وَأرْزُقْنَا بَاطِلاً  ألبَْاطِلَ  وَأرَنِاَ ألتِّبَاعَةَ  وَأرْزُقْنَا حَقّاً  ألحَْقَّ  أرَنِاَأللَّهُمَّ 
  .ألرَّأحِمِيْنَ  أرَْحَمَ 

Ya Allah, kami mohon kehadrat-Mu, mantapkanlah pegangan kami 

menurut ajaran Ahli Sunnah Waljamaah, dan peliharalah kami daripada 

amalan dan akidah yang menyeleweng dan sesat. 

Ya Allah, bukakanlah hati kami untuk mendirikan solat fardhu lima waktu, 

menunaikan zakat dan kefardhuan yang lain. Berkatilah hidup orang yang 

melaksanakan zakat dan menyayangi fakir miskin, serta mereka yang 

menginfakkan harta untuk Dana Wakaf Pulau Pinang dengan ganjaran 

pahala yang berkekalan hingga ke akhir hayat. 

 

كِيْنَةَ وَ  لامََةَ وَألعَْافِيَةَ عَلَى مَلكِِنَا، كباوه دولي يڠ مها موليا   ألَلهُّمَّ أنَزِْلِ ألرَّحْمَةَ وَألسَّ ألسَّ
يْن -سري ڤادوك باڬيندأ يڠ دڤرتوأن أڬوڠ ك لْطَانْ عَبْدُ أللَّه رعَِايَةُ ألدِّ أنم بلس، ألَسُّ

وكذلك  اِللَّه،ألَمُْصْطَفَى باِللَّه شَاه أبِْنِ ألمَرْحُوم سُلْطَانْ حَاجِ أحَْمَدْ شَاه ألَمُْسْتَعِيْن ب
مولآنا توأن يڠ ترأوتاما تون دأتوء سري أوتاما دكتور حاج عبد ألرحمن بن حاج 

 .عباس يڠ دڤرتوأ نكري ڤولآو ڤينڠ
 

نيَْا حَسَنَةً وَفِي ألآ خِرَةِ حَسَنَةً وَقِنَا عَذَأبَ ألنَّارِ.  ربَّنَا أ تنَِا فِي ألدُّ

حْسَانِ وَأيِْتَا ءِ ذِيْ ألقُْرْبَى وَيَنْهَى عَنِ ألْفَحْشَاءِ  عِبَادَ أللَّهِ ! أ نَِّ أللَّهَ يَا مُْرُ باِلعَْدْلِ وَألْآ 
لَى وَألمُْنْكَرِ وَألبَْغْيِ، يَعِظُكُمْ لعََلَّكُمْ تَذَكَّرُوْنَ. فَاذْكرُُوْأ أللَّهَ ألعَْظِيْمَ يَذْكرُْكمُْ وَأشْكُرُوْأ عَ 

 مِهِ يَزِدْكمُْ وَأسْالَوُْهُ مِنْ فضَْلهِِ يُعْطِكُمْ وَلذَِكْرُ أللَّهِ أكَْبَرُ وَأللَّهُ يَعْلَمُ مَا تَصْنَعُوْنَ.نعَِ 

 


